
Annwyl Syr/Fadam,

Ysgrifennaf atoch i ddweud diolch i chi am fy mhrofiadau hyfryd yng
ngwersyll yr Urdd Llangrannog yn ddiweddar. | ddechrau, teimlais braidd
yn nerfus am nad oeddwn yn adnabod pawb oedd ar y bws ac roeddwn yn
poeni ynghylch pwy fyddai’n rhannu ystafell gyda mi. Roedd y daith yn hir
a theimlais dipyn bach yn sal erbyn i mi gyrraedd y gwersyll.

Wedi cyrraedd, roedd y croeso’n gynnes, ac wrth i ni drafod rhai o'r
gweithgareddau y byddwn yn eu gwneud, teimlais yn gyffrous iawn.
Cawsom amser i fynd i'n hystafelloedd i ddadbacio wedi cyrraedd. Nid
oeddwn yn adnabod pawb fyddai’n rhannu fy ystafell ond roedd fy ffrindiau
gorau, Nia a Catrin, yno ac roedd y merched eraill yn gyfeillgar iawn.
Byddai hyn yn gyfle gwych i ddod i adnabod disgyblion newydd yn fy
nosbarth.




Roedd amserlen llawn gweithgareddau o’'n blaenau ac roedd yn dechrau’n
syth ar &l cinio. Roedd y profiadau a gefais yn wych ac anodd yw dewis
rhai o'm hoff weithgareddau. Roeddwn i wrth fy modd &’r llethr sgio,

nid oeddwn wedi bod yn sgio o’r blaen, felly roedd yn brofiad newydd a
chyffrous i mi. Nid oeddwn yn edrych ymlaen yn ormodol at farchogaeth
ceffylau, rwyf braidd yn ofnus ohonynt! Serch hynny, mwynheuais y profiad
am fod staff y gwersyll a’r swogs yn garedig iawn ac wedi fy helpu.

Pleser pur, hefyd, oedd nofio gyda fy ffrindiau, fe gawsom gymaint o hwyl
a gan bod y tywydd yn hyfryd o boeth, roedd y gwibgartio’n wych. Roedd
fy ffrindiau a minnau’n wlyb stecs!

Er fy mod braidd yn nerfus o ddringo ar y dechrau, roeddwn yn synnu
cymaint roeddwn wedi mwynhau’r profiad. Nid oeddwn yn meddwl y
byddwn yn gallu cyrraedd mor uchel ac roeddwn yn falch iawn ohonof i fy
hunan! Roedd y cwrs rhaffau yn llawer o hwyl hefyd ac roedd Catrin, Nia a
fy ffrind newydd Elen yn chwerthin yr holl ffordd o gwmpas.

Un o’r pethau gorau oedd y trip i'r traeth, roedd y gwaith a wnaethom yn
ddiddorol a chawsom hufen ia wedi i ni ei gwblhau. Aeth y bechgyn mewn
i'r mér ac am ei bod yn ddiwrnod poeth, aethon ni mewn hefyd a chael
hwyl a sbri.

Rhaid i mi ddweud hefyd bod y bwyd yn hollol wych! Mwynheuais i bob
pryd ond roedd y pasta a gawsom nos lau yn flasus tu hwnt! Cawsom
lawer o hwyl yn ein hystafell gyda’r nos hefyd, buom yn bwyta, chwerthin
a siarad tan yr oriau man ar y ddwy noson. Teimlaf fy mod wedi gwneud
ffrindiau newydd da ac rwy’n edrych ymlaen i fynd i Fryn Tawe ym mis
Medi i ddod i'w hadnabod yn well.

Hoffwn ymweld &’r gwersyll eto yn y dyfodol ac fe aeth fy mrawd i wersyll
Glan Llyn ym Miwyddyn 9 felly rwy’n edrych ymlaen yn barod! Diolch i chi
eto am bob cyfle a phrofiad a gefais.

Yr eiddoch yn gywir,

Sian Jones




